
საიასთან არსებული ქართული მედიის 
სამართლებრივი დაცვის ცენტრი 
ჟურნალისტებს მხარდაჭერას უცხადებს
იუსტიციის სამინისტროს წინ, მიმდინარე წლის 25 მაისს, ჟურნალისტთა სოლიდარობის 
აქცია გაიმართა. აქციის მონაწილეები ჟურნალისტებზე ზეწოლის ფაქტების სასწრაფოდ 
გამოძიებას და იმ ჩინოვნიკების დასჯას ითხოვდნენ, რომლებმაც ჟურნალისტებს 
პროფესიული მოვალეობის შესრულებაში ხელი შეუშალეს, თავს დაესხნენ, სიტყვიერი და 
ფიზიკური შეურაცხყოფა მიაყენეს ან უკანონოდ დააკავეს.

ჯ. კახიძის #15, თბილისი, საქართველო, 0102 ; ტელ: (995 32) 95 23 53; ფაქსი: (995 32) 92 32 11; ელ-ფოსტა: gyla@gyla.ge; www.gyla.ge
15, J. Kakhidze str. 0102, Tbilisi, Georgia. Tel: (995 32) 95 23 53; Fax: (995 32) 92 32 11; E-mail: gyla@gyla.ge; www.gyla.ge



საიასთან არსებული ქართული მედიის სამართლებრივი დაცვის ცენტრის თბილისისა და 
რეგიონულ ოფისებში მნიშვნელოვნად იმატა იმ ჟურნალისტების მომართვამ, რომელთაც 
პროფესიულ საქმიანობის განხორციელებისას უკანონოდ ეშლებათ ხელი. უმეტეს 
შემთხვევაში ადგილი აქვს ჟურნალისტების მიმართ განხორციელებული შეურაცხყოფისა 
და საქმიანობაში ხელშეშლის უკანონო ქმედებებს. მიგვაჩნია, რომ მსგავს შემთხვევაში 
სახელმწიფოა პასუხისმგებელი მყისიერი რეაგირება მოახდინოს უკანონო ქმედებაზე და 
აღადგინოს მედიის წარმომადგენლების დარღვეული უფლებები.

საიასთან არსებული ქართული მედიის სამართლებრივი დაცვის ცენტრი მოუწოდებს 
სამართალდამცავ ორგანოებს, სასწრაფოდ გამოიძიონ ჟურნალისტებზე ზეწოლის 
თითოეული ფაქტი,  ვინაიდან  მედიის მხარდაჭერა და ჟურნალისტური საქმიანობისთვის 
უსაფრთხო გარემოს შექმნა სასიცოცხლოდ მნიშვნელოვანია დემოკრატიული 
სახელმწიფოს არსებობისათვის.

